
Сокровенное общение человеческой души с Богом люди
назвали молитвой. Тысячи лет человеческий род в радости и
бедах черпал в молитве силу и помощь, уверенность в Жиз-
ни Вечной, в Высшей Справедливости, в вере, надежде, люб-
ви. Этот молитвослов введет вас в духовный мир древних
молитв, которыми беседовали с Богом наши предки. Слова,
вначале порой непонятные, с каждым разом будут все бо-
лее и более раскрываться для вас, пока не возвратят вам то
забытое, таинственное богообщение, к которому стремится
человеческая душа.

Благословение сонма святых угодников Божиих, препо-
добных, чудотворцев, мучеников, составлявших и молив-
шихся этими молитвами да будет с вами.



 
 
 

 
С БОГОМ!

 



 
 
 

 
Молитвы утренние

 
Востав от сна, прежде всякого другого дела, стань бла-

гоговейно, представляя себя пред Всевидящим Богом, и, со-
вершая кре́стное зна́мение, произнеси:

Во и́мя Отца́, и Сы́на, и Свята́го Ду́ха. Ами́нь.
Затем немного подожди, пока все чувства твои не при-

дут в тишину и мысли твои не оставят все земное, и тогда
произноси следующие молитвы, без поспешности и со вни-
манием сердечным:

 
Молитва мытаря

 
 

(Евангелие от Луки, глава 18, стих 13)
 

Бо́же, ми́лостив бу́ди мне гре́шному. (Поклон)
 

Молитва предначинательная
 

Го́споди Иису́се Христе́, Сы́не Бо́жий, моли́тв ра́ди Пре-
чи́стыя Твоея́ Ма́тере и всех святы́х, поми́луй нас. Ами́нь.

Сла́ва Тебе́, Бо́же наш, сла́ва Тебе́.



 
 
 

 
Молитва Святому Духу

 
Царю́ Небе́сный, Уте́шителю, Ду́ше и́стины, И́же везде́

сый и вся исполня́яй, Сокро́вище благи́х и жи́зни Пода́телю,
прииди́ и всели́ся в ны, и очи́сти ны от вся́кия скве́рны, и
спаси́, Бла́же, ду́ши на́ша.

 
Трисвятое

 
Святы́й Бо́же, Святы́й Кре́пкий, Святы́й Безсме́ртный,

поми́луй нас. (Читается трижды, с крестным знамением и
поясным поклоном.)

Сла́ва Отцу́ и Сы́ну и Свято́му Ду́ху, и ны́не и при́сно и
во ве́ки веко́в. Ами́нь.

 
Молитва ко Пресвятой Троице

 
Пресвята́я Тро́ице, поми́луй нас; Го́споди, очи́сти грехи́

на́ша; Влады́ко, прости́ беззако́ния на́ша; Святы́й, посети́ и
исцели́ не́мощи на́ша, и́мене Твоего́ ра́ди.

Го́споди, поми́луй. (Трижды)
Сла́ва Отцу́ и Сы́ну и Свято́му Ду́ху, и ны́не и при́сно и

во ве́ки веко́в. Ами́нь.



 
 
 

 
Молитва Господня

 
 

(поется в храме всем народом)

